
lŻDA 

a lianja lil ċesil fl-Ew'karistija 

Kont sabiħ, Ġesu, kont lielu 
Meta f'belt minn tal-Lhudija, 
Minn omm xebba, f'lejla kieslia 
Alla ħaj, twelidt tarbija : 

IMa 1-għaġeb li sar f'Betlem 
Għadu jsir fuq 1-artal tagħna 

fejn titwieled f'Ostja ċkejkna 
Biex sa l-aħħar tibqa' magħna. 

Kont ħanin, Ġesu, kont tajjeb 
Meta t-tfal kont tgħannaq miegħek 
U tberikhom, u thennihom 
B'dak i!-ħajr tal-kelma tiegħek: 

Iżda 1-ħlewwa li kont turi 
Ma' l-itfal turiha magħna 

Meta moħbi f'Ostja ċkejkna 
Tiġi tgħannaq lir-ruħ tagħna. 

U kont kbir, Ġesu, f'imħabbtek 
Meta msallab mingħajr ħtija · 
Tlabt il-maħfra għal min sallbek 
Bl-oħla kelma tal-mgħodrija : 

Iżda n-nar ta' dik I-imħabba 

Għadu jħeġġeġ biex jifdina 
fuq 1-Artal imqaddes tiegħek 
fejn kulljum Int tmut għalina. 

DuN KARM 


